
த்³வாத³ஶமூர்திஸ்துதி: 2

சதுஶ்சக்ரம் நமஸ்யாமி கேஶவம் கநகப்ரப⁴ம் ।
நாராயணம் க⁴நஶ்யாமம் சது:ஶங்க²ம் நமாம்யஹம் ॥ 1॥
மாத⁴வம் மணிப⁴ங்கா³மம் சிந்தயாமி சதுர்க³த³ம் ।
சந்த்³ரபா⁴ஸம் சது: ஶார்ங்க³ம் கோ³விந்த³மபி ஸம்ஶ்ரயே ॥ 2॥
விஷ்ணும் சதுர்ஹலம் வந்தே³ பத்³மகிஞ்ஜல்கஸந்நிப⁴ம் ।
சதுர்முஸலமப்³ஜாப⁴ம் ஸம்ஶ்ரயே மது⁴ஸூத³நம் ॥ 3॥
அக்³நிவர்ணம் சது:க²ட்³க³ம் பா⁴வயாமி த்ரிவிக்ரமம் ।
வாமநம் பா³லஸூர்யாப⁴ம் சதுர்வஜ்ரம் விபா⁴வயே ॥ 4॥
ஶ்ரீத⁴ரம் புண்ட³ரீகாப⁴ம் சது:பட்டஸமாஶ்ரயே ।
சதுர்முத்³க³ரமப்⁴யேமி ஹ்ரு’ஷீகேஶம் தடித்ப்ரப⁴ம் ॥ 5॥
பஞ்சாயுத⁴ம் பத்³மநாப⁴ம் ப்ரணமாம்யர்கரோசிஷம் ।
தா³மோத³ரம் சது:பாஶம் இந்த்³ரகோ³பநிப⁴ம் ப⁴ஜே ॥ 6॥
வாஸுதே³வமுபாஸேऽஹம் பூர்ணேந்த்³வயுதஸந்நிப⁴ம் ।
ஶ்ரீதே³வீ,அம்ரு’தோத்³ப⁴வா, கமலா, சந்த்³ரஸோத³ரீ, வராரோஹா,
ஹரிவல்லபா⁴, விஷ்ணுபத்நீ,வைஷ்ணவீ, ஶார்ங்கி³ணீ, தே³வதே³விகா,
மஹாலக்ஷ்மீ:,ஸுரஸுந்த³ரீ,ஸர்வாபி⁴ஷ்டப்ரதா³யிநீ இதி தே³வ்ய:
கேஶவாதீ³நாம் ஸவாஸுதே³வாநாம் ।
அச்யுதாய நமோऽநந்தாய நமோ கோ³விந்தா³ய நம:இதி த்ரிநாமா ।
இதி த்³வாத³ஶமூர்திஸ்துதி: 2ஸம்பாப்தா ।

